
Sindt es auch vnterschiedene lehren, das gesetz vand euangelium?

Es miissen diese beide heuptlehren mit flei vnterschieden werden. Aber
doch soll man wissen, das man sie nicht voneinander nemen, noch eine ohne
die andere recht vnd volkommen lehren konne vnd das durchaus die erkle-
rung des gesetzes aus dem euangelio soll genommen werden. Den vnter-
schied aber zwischen dem gesetz vnd euangelio weisen die beschreibunge
beyder lehren: Das gesetz Gottes, so man nennet lex moralis, ist die ewige,
vnwandelbare weiBBheit ihn Gott selbest vnd die ewige regel des gerechtig-
keit in seinem gottlichen willen, die er in die vornunftigen creaturen gebildet
hat vnd hat sie [213r:] hernach allzeit in seiner kirchen mit seiner gottlichen
stimme vnd predigt erkleret vnndt widerholet, das wir wissen sollen, das
warhafftig ein Gott sey vnd das er sey weyse, giitig, warhaftig, gerecht,
keusch vnnd das er wolle, das die vornunftige creaturn ihm gleichformig sein
sollen, wie dann dieses gesetz alle verniinftige creaturen bindet, das sie dem-
selben gehorsam leisten sollen, vnndt drauet schreckliche straf allen, die die-
ser vawandelbaren weilheit wiederwertig seind, wo sie nicht wiederumb
versonet werden durch den mittler laut des spruchs: ,,Verflucht sey jeder-
man, der nicht bleibet ihn alle dem, das geschrieben ist ihm gesetz*2* item:
Psal. 5: ,,Du bist nicht ein Gott, dem gottlos wesen gefellet. Du bist feind al-
len vbelthetern.“

24 Gal 3,10.
25 Ps 5,5f.





